
Jahon banki ma’lumotlariga koʻra, yovvoyi tabiatning noqonuniy savdosi, baliq ovlash va daraxt 

kesish kabilar global miqyosda yiliga 1-2 trillion dollarni tashkil qilib kelmoqda. Avvalgi oʻtkazilgan 

va oʻrganilgan tadqiqotlar turizmda yovvoyi tabiat farovonligiga intilish muhimligini ta’kidlagan. 
Negaki, yovvoyi tabiat bu turizmning asosiy ajralmas boʻlaklaridan biri ekanligi barchaga ma’lum. 

Bundan tashqari, bir nechta turli tashkilotlar, shu jumladan notijorat, tijorat turizm korxonalari va 

davlat tashkilotlari ham sayyohlarga qaratilgan yovvoyi tabiatni muhofaza qilish boʻyicha marketing 
harakatlariga jalb qilinishi kerak. Ushbu maqolada aynan shu mavjud muammo boʻyicha oʻtkazilgan 

taqdiqotlar oʻrganildi, tahlil qilindi, mavjud muammoning turizmga ta’siri hamda ularga marketing 

orqali berilishi mumkin boʻlgan yechimlar va koʻrilishi kerak  hamda mumkin boʻlgan chora-tadbirlar 
keltirib oʻtildi, shuningdek, qoʻshimcha fikr-mulohazalar asosida yechimlar taklif qilindi.  

KALIT SO‘ZLAR/ Ключевые слова/ 

keywords 

yovvoyi tabiat muhofazasi, marketing 

tadqiqotlar, turizm va marketing, 
noqonuniy tijorat, huquqbuzarliklar, 

marketing xabarlari 

Kirish. Turizm global iqtisodiyotga katta hissa qoʻshmoqda, lekin 
u atrof-muhit va mahalliy jamoalarga ham salbiy ta’sir koʻrsatishi 

mumkin. Ushbu salbiy ta’sirlarni yumshatish va barqaror turizmni 

rivojlantirish usullaridan biri yovvoyi tabiatni muhofaza qilish 

marketingidir. Yovvoyi tabiat va ekotizimlarni himoya qilish 

muhimligini ta’kidlab, turizm korxonalari tabiatni muhofaza qilish 

boʻyicha sa’y-harakatlarga hissa qoʻshadigan mazmunli tajribalarni 
izlayotgan ekologik jihatdan ongli sayohatchilarni jalb qilishi mumkin. 

Yovvoyi tabiatni himoya qilish choralari zarurligi 120 dan ortiq 

turli mamlakatlarda yovvoyi tabiat jinoyatlari bilan oʻzini isbotladi1. 
Bundan tashqari, Jahon banki ma’lumotlariga koʻra, yovvoyi tabiatning 

noqonuniy savdosi, baliq ovlash va daraxt kesish global miqyosda yiliga 

1-2 trillion dollarni tashkil qilib kelmoqda. Shuni ta’kidlash kerakki, 
yovvoyi tabiatning savdosi va brakonerlik kabi sayohatchilarning 

nafaqat yirikroq, balki yanada mashhur jinoyatlari hayvonlar 

farovonligiga jiddiy ta’sir qiladi. Oziqlantirish, ta’qib qilish yoki 
yovvoyi tabiat va ularning yashash joylariga yaqinlashish kabi kichik 

huquqbuzarliklar ham yovvoyi tabiatga ulkan zarar yetkazadi, bu 

ayniqsa juda muhim, chunki bu kabi kichik huquqbuzarliklar ancha keng 
tarqalgan va bunday xatti-harakatlar yovvoyi tabiat farovonligiga salbiy 

ta’sir koʻrsatayotganini sezmay qolishimiz, bular bizga koʻrinmasdan 

sodir boʻlishi mumkin2.  

Adabiyotlar tahlili. Bu yoʻnalish boʻyicha avvalgi oʻtkazilgan va 

oʻrganilgan tadqiqotlar turizmda yovvoyi tabiat farovonligiga intilish 

muhimligini ta’kidlagan. Negaki, yovvoyi tabiat bu turizmning asosiy 
ajralmas boʻlaklaridan biri ekanligi barchaga ma’lum.  

Tadqiqotchilar Fennell (2020) va Markvell (2020) ushbu 

yoʻnalishda oʻtkazgan tadqiqotga koʻra, tabiatga nisbatan axloqiy xulq-
atvorning ahamiyatini oshirish turizm faoliyatiga katta foyda ekanligini 

koʻrsatdi, bu haqida Fennell oʻzining “Tourism and wildlife 

photography codes of ethics: Developing a clearer picture” nomli 
maqolasida, Markvell esa “Koalas, bushfires and climate change: 

Towards an ethic of care” nomli maqolasida keltirib oʻtgan. Undan 

tashqari, konservatsiyaga asoslangan turistik soʻzlardan foydalanish, 
vaziyatni toʻliq tushunish uchun video orqali sayyohlik va yovvoyi 

tabiatning oʻzaro ta’sirini kuzatish haqida Muntifering va boshqalar 

(2020) “Lessons from a conservation and tourism cooperative: The 
namibian black rhinoceros case” nomli tadqiqotida soʻz olib borgan. 

Shuningdek, sayyohlarga yovvoyi tabiatni boshqa sayohatchilar sifatida 

aniqlashda yordam berish haqida Valtonen, Salmela va Rantala (2020) 

“Living with mosquitoes” maqolasida, yovvoyi tabiatni muhofaza qilish 

natijalari boʻyicha turistik faoliyatni qayta koʻrib chiqish haqida Bertella 

(2020) “Re-thinking sustainability and food in tourism” nomli tadqiqot 

 
1 Birlashgan Millatlar Tashkilotining giyohvandlik va jinoyatchilik bo'yicha idorasi, 2017 

ishida va de-ekologik aybni zararsizlantirish toʻgʻrisida Tickle va Von 
Essen  (2020) oʻzlarining “The seven sins of hunting tourism” nomli  

maqolalarida keltirib oʻtganlar. Bularning qanchalik muhimligi 

tadqiqotchilarning izlanishlarida oʻz isbotini topgan.  

Ushbu tadqiqotga qaramay, cheklangan tadqiqotlar olib borilgan 

sohalardan biri bu turistik tajribalar paytida yovvoyi tabiat farovonligini 

oshirishda marketingning muhim rolidir. Cohen (2020) aytganidek, 
“Marketologlar, shuningdek, yovvoyi tabiat jinoyati bilan bogʻliq 

barcha hodisa va jarayonlarni jamoatchilik e’tiborida 

qadrsizlantirishning foydali va samarali usullarini ishlab chiqishda 
koʻproq hissa qoʻshishlari kerak”, bu haqida u oʻzining “Saving the 

animals” maqolasida toʻxtalib oʻtgan. “Marketing” atamasi koʻpincha 

mahsulotlarni reklama qilish va sotish bilan bogʻliq boʻlsa-da, yolgʻiz 
bularning oʻzi uning yovvoyi tabiat farovonligiga ta’sirini cheklaydi, 

marketing aslida bundan ham koʻproq narsani oʻz ichiga oladi. Amerika 

Marketing assotsiatsiyasi (2017) ma’lumotlariga koʻra, marketing – bu 
“mijozlar, xaridorlar, sheriklar va umuman jamiyat uchun qiymatga ega 

boʻlgan takliflarni yaratish, yetkazib berish va almashish boʻyicha 

faoliyat, institutlar toʻplami va jarayonlaridir”. 
Buni turistik tajribalarda yovvoyi tabiat farovonligi kontekstiga 

solib qaraydigan boʻlsak, bunday farovonlikni targʻib qilish quyidagi 

boʻlimda muhokama qilinadigan turli xil taktikalardan foydalangan 

holda amalga oshirilishi mumkin. Bundan tashqari, bir nechta turli 

tashkilotlar, shu jumladan notijorat, tijorat turizm korxonalari va davlat 

tashkilotlari ham sayyohlarga qaratilgan yovvoyi tabiatni muhofaza 
qilish boʻyicha marketing harakatlariga jalb qilinishi kerak. Marketing 

ta’rifiga va marketing jarayonida “qiymat” ning asosiy roliga qaytadigan 

boʻlsak, yovvoyi tabiatni muhofaza qilishni targʻib qiluvchi tashkilotlar 
sayyohlarga yovvoyi tabiat uchun yordamchi harakatlar qilish yoki 

zararli harakatlarni toʻxtatish qiymatini koʻrsatish usullarini aniqlashlari 

kerak. 
Tadqiqot metodologiya. Mazkur maqolani yozish jarayonida 

turizm va marketing sohasiga oid ilmiy izlanuvchilar, olimlar hamda 

soha vakillarining mavzuga doir ilmiy ishlari, maqolalari va 
tadqiqotlarining mazmuni, maqsad va vazifalari oʻrganildi. Tadqiqot 

davomida tizimli yondashuv va tahlil qilish usullaridan foydalanildi.  

Muhokama va natijalar. Marketing taktikasi va yovvoyi 

tabiatni muhofaza qilish boʻyicha oldingi tadqiqotlar. 

 Aynan ushbu qimmatli marketing harakatlarining koʻrib 

chiqilishi kerakligi ilgari unchalik e’tiborga olinmagan. Ushbu tadqiqot 

yozuvining maqsadi yovvoyi tabiat farovonligini oshirish uchun 

ishlatilishi mumkin boʻlgan ba’zi marketing harakatlarini taklif qilishdir. 

Buning uchun “Psychology and Marketing” jurnalining chop etilgan 

2 Minton, Sisneros‐Kidd, va Monz, 2020. (Adabiyotlar qismida keltirilgan - adb)  

maxsus bir sonida nashr etilgan tadqiqotda (37-jild, 12-son) marketing 

va yovvoyi tabiatning umumiy farovonligini qamrab olgan paragraflar 

jamlangan. Paragraflarda sayyohlarni yovvoyi tabiatni asrash xulq-

atvori bilan shugʻullanishga undash uchun marketingdan foydalanish 

kontekstiga amal qilish va maxsus kengaytirilgan usullardan foydalanish 
koʻzda tutilgan.  

Birinchi va eng keng ma’noda, Rayburn, Anderson, and Sierra 

(2020) 3  yovvoyi tabiatni muhofaza qilish boʻyicha marketing sa’y-
harakatlarini yuqoridan pastga emas, balki pastdan yuqoriga koʻrsatish 

zarurligini aniqlaydi, bu esa turistik tashkilotlar oʻz marketing 

kommunikatsiyalarida yovvoyi tabiat farovonligini targʻib qilishlari 
kerakligini taklif qiladi, ya’ni oʻzgarishlar qilish uchun hukumat va 

boshqa tashkilotlar tashabbuslarini kutish shart emas. Ta’lim 

tashkilotlari turistlarga yovvoyi tabiat farovonligiga ta’sir qiluvchi 
barcha xatti-harakatlarni (masalan, yovvoyi tabiatni oziqlantirish yoki 

ularga yaqinlashish, ularning yashash joylariga tajovuz qilish va h.k.) 

amalga oshirishga yordam berish uchun turistik kompaniyalarga  
pastdan yuqoriga yondashuvni qoʻllash borasida yordam berishlari 

mumkin. De Farias (2020) aytib oʻtganidek, koronavirus pandemiyasi 

jamiyatning normal faoliyatini buzdi va yangi norma rivojlanmoqda. 

Endi bu davr sotuvchilar uchun yovvoyi tabiatni muhofaza qilish 

boʻyicha yangi kampaniyalarni joriy etish vaqti boʻlishi mumkin, chunki 

odamlar oʻzgarishlarni endi yengillik bilan pozitiv sifatida qabul 
qilishadi, chunki ular bunga tayyor4. Silva va boshqalar. (2020) yovvoyi 

tabiat farovonligi marketingi sof ta’limdan tashqari shaffof boʻlishi, 

manfaatdor tomonlar oʻrtasida muloqotni rivojlantirishi va barcha 
amaliyotlarda barqarorlikni ragʻbatlantirishi kerakligini taklif qiladi. 

Muloqotni rivojlantirishga kelsak, Feddema va boshqalar (2020) aniq 

ishontirishga asoslangan xabarlardan koʻra, funksional yoki ma’lumotli 
xabarlar koʻzlangan muloqotni koʻproq targʻib qilishini aniqladi. 

Aniqroq qilib aytganda, marketing xabarlari yovvoyi tabiat 

farovonligini qoʻllab-quvvatlashi, uning muhofazasini oshirishi 
mumkin. Masalan, Baek va Yoon (2020) oʻlim va profilaktikaga 

asoslangan til tasvirlari (masalan, “xavf ostidagi hayvonlarni himoya 

qilish”) yovvoyi tabiatning salbiy jihatlarini samarali ravishda 
kamaytirishini aniqladilar. Xuddi shunday, Graham va Ferguson (2020) 

yovvoyi tabiatga zarar yetkazish inson salomatligiga qanday salbiy ta’sir 

koʻrsatishi yoki qanday huquqiy-jinoiy oqibatlarga olib kelishi haqidagi 

qiymatga asoslangan da’volar bilan tanishib chiqib, ular yuzasidan biroz 

qoʻrquvga murojaat qilish ham samarali ekanligini aniqladilar. Qizigʻi 

shundaki, Harnish va Nataraajan (2020) jozibali koʻrinadigan yovvoyi 
tabiatni qoʻllab-quvvatlash ehtimoli jamiyatda koʻproq ekanligini 

koʻrsatib oʻtdi va bu sayyohlarga vizual jozibali grafikalardan 

foydalanishga qaratilgan yovvoyi tabiatni muhofaza qilish boʻyicha 
marketing choralari zarurligini koʻrsatdi. 

Bundan tashqari, Kuchen va Krishen (2020) ijtimoiy va hissiy 

kontekslarni oʻz ichiga olgan yovvoyi tabiat farovonligini oshirish 
toʻgʻrisidagi xabarlardan, ayniqsa, ijtimoiy tarmoqlarda foydalanilganda 

samarali ekanligini aniqladilar. Caldwell va Genri (2020) shuningdek, 

yovvoyi tabiatni muhofaza qilish xatti-harakatlarini ragʻbatlantirish 
uchun marketingda hissiy-asosiy xabarlardan foydalanish muhimligini 

ta’kidladilar, bu, ayniqsa, sayohat paytida hissiy jozibali tajribalar 
kutilayotganda turizm sanoatida yanada muhim hisoblanadi. Bu bilan 

bogʻliq holda, Loebnitz va boshqalar (2020) oʻzlarining tadqiqotlarida 

identifikatsiyaga asoslangan (ya’ni shaxsiylashtirilgan) motivatsiyalar 
odamlarning yovvoyi tabiatga nima uchun zarar yetkazishini 

tushuntiruvchi umumiy sabab ekanligini koʻrsatdi. Bu shuni 

koʻrsatadiki, yovvoyi tabiat farovonligini targʻib qilishni, ularni 
muhofaza qilishni istagan turizm kampaniyalarida hurmatli shaxs 

boʻlish maqsadida yovvoyi tabiatga qasddan zarar keltirgan ba’zi 

sayyohlarning maqsadiga koʻra qanday zarar yetkazishini koʻrsatadigan 
hissiy taktikalardan foydalanish kerak. 

Shuningdek, boshqa tadqiqotlar ma’lum iste’molchilar guruhlarini 

yovvoyi tabiatga zarar yetkazadigan xatti-harakatlarni 
qadrsizlantiradigan maxsus marketing xabarlari bilan yoʻnaltirish 

zarurligini aniqladi. Misol uchun, Minton (2020) dindorligi yuqori 

boʻlgan iste’molchilar yovvoyi tabiatni asrash harakatlariga kamroq 
qatnashishini aniqladi, chunki ularning hayvonlar va inson 

uzluksizligiga e’tiqodlari past edi, bu esa yuqori dindorlik sayyohlarini, 

xususan, yovvoyi tabiatni muhofaza qilish xabarlari bilan nishonga olish 
zarurligini koʻrsatadi5. Chaudri (2020) karkidon shoxini iste’mol qilish 

uchun dorivor motivlarni aniqladi, bu nima uchunki, har qanday 

potensial dorivor foyda olish qiymati bilan karkidon hayotini oʻz hayoti 
uchun saqlab qolish qiymati va yoʻq boʻlib ketish tashvishlari 

solishtirilganda potensial dorivor foyda olish qiymati pasayishi 

mumkinligini  koʻrsatib oʻtishni xohladi va uddaladi ham. 

 
3 Rayburn, Anderson, va Sierra (2020) (adb) 
4 De Farias (2020) (adb) 

Xususan, turizm kontekstida Minton, Sisneros Kidd va Monz 

(2020) yovvoyi tabiat avtomobil yoʻllarini kesib oʻtganda yoki 

avtomobil yoʻllari yovvoyi tabiat manzilgohlari boʻylab oʻtgan 

holatlarda sayyohlik joylarida transport harakati kuchayganida yuzaga 

keladigan "yovvoyi tabiat tiqilishi"ni oʻrganib chiqdi. Bu ijtimoiy 
me’yorlarga asoslangan xabar almashish yovvoyi tabiatni asrash 

harakatlarini ragʻbatlantirishda boshqa xabar almashish turlariga 

(masalan, sof ta'lim yoki shaxsiy javobgarlik xabari) qaraganda 
samaraliroq boʻlgan degan xulosani qoʻllab-quvvatlaydi. Xuddi 

shunday, Sattler va uning hamkasblari (2020) tabiatni muhofaza qilish 

xulq-atvorini targʻib qilish uchun xabar almashish taktikasini sinovdan 
oʻtkazdi va boshqalarning xabar almashishi (masalan, hayvonning 

oilasini himoya qilish) oʻz-oʻziga foyda keltiradigan (masalan, siz 

qahramon boʻlishni istashingiz mumkin) yoki qidiruv yordam berish 
usullari uchun ma'lumotlar bazasi asosidagi nazorat foydasiz 

xabarlardan koʻra foydaliroq ekanligini aniqladi. Shuningdek, 

turizmning oʻziga xos sohasida Keel va Wolf (2020) sayyohlarni 
bilmasdan yovvoyi tabiatning ozor chekishiga yoki yovvoyi tabiatning 

yoʻqolib ketishini qaytarib boʻlmaydigan darajada kamaytirishga olib 

kelishi mumkin boʻlgan raqobatbardosh ov yoki baliq ovlash tadbirlarini 

amalga oshirishda ehtiyot boʻlishga undaydi. 

Kengroq maʼnoda aytadigan boʻlsak, Nataraajan (2020) ekoturizm 

biznes modelining afzalliklari va yovvoyi tabiat farovonligidan 
manfaatdor boʻlgan xodimlarni yollash, yovvoyi tabiatning qimmatbaho 

qismlari oʻrnini bosuvchi qismlarni taklif qilish va yovvoyi tabiatni 

muhofaza qilish boʻyicha harakatlarning moliyaviy va atrof-muhitga 
ta’sirini koʻrsatish sayyohning turizm biznesi va yovvoyi tabiatni 

muhofaza qilish harakatlariga nisbatan qimmatli tushunchalarini 

oshirishga yordam beradi. 
Quyidagi sxema orqali yovvoyi tabiat marketing tizimida amalga 

oshirilishi kerak boʻlgan ishlar yoritib beriladi. 

 Oʻtkazilgan barcha tadqiqot ishlarini oʻrganib, ularni tahlil 
qilgan holda, ularning sabab va natijalaridan kelib chiqib, yovvoyi 

tabiatni muhofaza qilish va bu orqali turizmda yanada oʻsishga erishish 

maqsadida umumiy xulosalarga kelindi. Bunga asos va yechim 
marketingning uch asosiy savoli berildi: “qanday qilib”, “kim”, va 

“nima”. Tabiatni muhofaza qilish hamda buning turizmga ta’sirini 

yanada oshirish va bu ishlarga sayyohlarning ham oʻzini sababchi 

qilishda ushbu uch savolga quyidagi jihatlar bilan yondashildi hamda 

ushbu umumiy xulosalarga kelindi: 

Strategik mulohazalar: “Qanday qilib?”.    
– Yovvoyi tabiatni muhofaza qilish boʻyicha sa’y-harakatlar 

pastdan yuqoriga yondashuvdan boshlanishi kerak (ya’ni, hukumatdan 

emas, turistik biznesdan) (Rayburn, Anderson va Sierra, 2020) 
– Sayyohlar buzilgan normani (masalan, pandemiya bilan) eng 

yaxshilanib borayotgan norma sifatida qabul qilganda bundan yovvoyi 

tabiat farovonligini ragʻbatlantirishda foydalanish  (Farias, 2020) 
– Maksimal ishtirok etish va ta’sir qilish uchun muloqot va 

shaffoflikni targʻib qilish (Silva, 2020) 

– Yovvoyi tabiatga zarar yetkazadigan xatti-harakatlarni 
kuchaytirishi mumkin boʻlgan turizm musobaqalarini oʻtkazishda 

ehtiyotkorlik (Keel va Wolf, 2020) 
– Ekologik turizm biznes modelini koʻrib chiqish (Nataraajan, 

2020) 

Maqsadli bozorlar: “Kim”. 
– “Xabar mazmuni” boʻlimida aniqlangan strategiyalar bilan 

barcha sayyohlarni keng yoʻnaltirishdan tashqari, xususan: 

– Diniy sayohatchilar. Insonlar va hayvonlar uzluksizligi 
e’tiqodlarining kamayishi natijasida yovvoyi tabiat farovonligi haqida 

kamroq qaygʻuradigan yuqori dindor iste’molchilarga xabar almashishni 

targʻib qiling (Minton, 2020) 
– Tibbiy sayohatchilar. Yovvoyi  tabiatning cheklangan 

qismlaridan dorivor sifatida foydalanishni istagan sayyohlarga yovvoyi 

tabiat haqida qimmatli xabarlar bilan yondashing (Chaudhry, 2020) 
Xabar mazmuni: “Nima?”. 

– Ochiq ishontiruvchi murojaatlardan koʻra funksional yoki 

axborot murojaatlardan foydalanish (Feddema, 2020) 
– Oʻlim tasvirlari va oldini olishga asoslangan tilni qoʻshing 

(Back va Yoon, 2020) 

– Qiymatga asoslangan da’volar bilan ta’minlangan qoʻrquv 
murojaatlarini koʻrib chiqing (Graham va Ferguson, 2020) 

– Yovvoyi tabiatning jozibador koʻrinishini ta’minlash 

(Harnish va Natamajan, 2020) 
– Yovvoyi tabiatni muhofaza qilish harakatlariga ijtimoiy va 

hissiy motivatsiyalarni qoʻshish (Kachen va Krishen, 2020) 

5 Minton (2020) (adb) 

– Shaxsga asoslangan motivatsion xabarlarni koʻrib chiqish 

(Loebnitz va boshqalar, 2020) 

– Ijtimoiy me’yorlarni tartibga solish, chunki turizm odatda 

jamoaviy tajribadir (Minton, Sisneros-Kidd va Monz, 2020) 

– Oʻz foydasidan koʻra, boshqalar uchun foydalarga e’tibor 
qaratish (Sattler va boshqalar, 2020) 

Ushbu natijalar birgalikda notijorat, tijorat sayyohlik korxonalari 

va davlat tashkilotlarini hamma sayyohlarni ragʻbatlantirish uchun 
maxsus ishlab chiqilgan marketing tashabbuslarini ishlab chiqish va 

amalga oshirishga undaydi, shuningdek,  sayyohlarni bu yerda 

keltirilgan xabar almashish usullaridan foydalangan holda yovvoyi 
tabiat muhofaza qilishga, uning farovonligiga gʻamxoʻr yurakli sayyoh 

boʻlib hissa qoʻshishning noyob qiymatini tushunishga va mana shu 

qiymatni tabiatdan izlash kerakligiga undashni taklif qiladi. Xususan, 
ushbu oʻtkazilgan oldingi tadqiqot uchta asosiy yoʻnalishda ta’sir 

koʻrsatadi, bular: (1) strategik mulohazalar yoki marketingning 

"qanday" savoli, (2) maqsadli bozorlar yoki marketingning "kim" savoli 
va (3) xabar mazmuni yoki marketingning "nima" savollaridir.  

Ushbu taktikalardan foydalanishda marketing yovvoyi tabiatni 

saqlash va himoya qilish uchun yaxshi kuch sifatida ishlatilishi mumkin, 

shu bilan birga sayyohlarning fikri va xatti-harakatlarini ijobiy tarzda 

oʻzgartiradi. 

Xulosa va takliflar. Maqolada berilgan taklifning maqsadi 
yovvoyi tabiatni muhofaza qilish marketing strategiyasini ishlab chiqish 

va amalga oshirishdan iborat boʻlib, u: 

1. Barqaror va mas’uliyatli turizm amaliyotiga qiziquvchi 
sayyohlarni jalb qilish; 

2. Mahalliy tabiatni muhofaza qilish boʻyicha sa’y-harakatlarni 

ragʻbatlantirish va yovvoyi tabiat va ekotizimlarni muhofaza qilish 
muhimligi haqida xabardorlikni oshirish; 

3. Mahalliy hamjamiyat va atrof-muhitga foyda keltirish bilan 

birga, turizm biznesining daromadlarini oshirish. 
Yuqoridagi maqsadlarga erishish uchun quyidagi strategiyalar 

amalga oshirish maqsadga muvofiq deb hisoblaymiz: 

1. Mahalliy tabiatni muhofaza qilish tashkilotlari bilan hamkorlik 
qilish: Sayyohlik korxonalari tabiatni muhofaza qilish boʻyicha mahalliy 

tashkilotlar bilan hamkorlik qilib, tabiatni muhofaza qilish borasidagi 

sa’y-harakatlarini ragʻbatlantirishlari va yovvoyi tabiat hamda 

ekotizimlarni muhofaza qilish muhimligini ta’kidlaydigan oʻquv 

sayohatlari va tadbirlarini taklif qilishlari mumkin. Bu tabiatda sayr 

qilish, qushlarni tomosha qilish va tabiatni muhofaza qilish markazlariga 

tashrif buyurishni oʻz ichiga olishi mumkin. 

2. Ta'lim turlari va tadbirlarini taklif qilish: Ta'lim turlari va 

tadbirlari turistlarga mahalliy ekotizim va uni himoya qilishda qanday 
rol oʻynashi haqida tushuncha berish uchun moʻljallangan boʻlishi 

mumkin. Bu barqaror turizm amaliyotlari boʻyicha seminarlar, mahalliy 

fermer xoʻjaliklari, bozorlarga tashriflar va mahalliy jamoalar bilan 
madaniy almashinuvlarni oʻz ichiga olishi mumkin. 

3. Mas’uliyatli turizm amaliyotlarini targʻib qilish: Turizm 

korxonalari chiqindilarni kamaytirish, suvni tejash va mahalliy biznesni 
qoʻllab-quvvatlash kabi mas’uliyatli turizm amaliyotlarini ilgari 

surishlari mumkin. Buni tabellar, broshyuralar va ijtimoiy media 

kampaniyalari orqali amalga oshirish mumkin. 
4. Belgilangan joyning noyob yovvoyi tabiati va tabiiy goʻzalligini 

namoyish eting: Turizm korxonalari tashrif buyuradigan joyning noyob 

yovvoyi tabiati va tabiiy goʻzalligini namoyish qilish orqali 
shoshilinchlik hissi yaratishi mumkin. Bu mahalliy ekotizimning 

goʻzalligi va nozikligini ta'kidlaydigan fotosuratlar, videolar va ijtimoiy 

media kampaniyalari orqali amalga oshirilishi mumkin. 

Xulosa qilib aytganda, yovvoyi tabiatni muhofaza qilish 

marketingi sayyohlarni jalb qilish va barqaror turizmni rivojlantirish 

uchun kuchli vosita boʻlishi mumkin. Yovvoyi tabiat va ekotizimlarni 
himoya qilish muhimligini ta’kidlab, sayyohlik korxonalari tabiatni 

muhofaza qilish boʻyicha sa’y-harakatlarga hissa qoʻshadigan mazmunli 

tajribalarni izlayotgan ekologik jihatdan ongli sayohatchilarni jalb 
qilishlari mumkin. 

Yovvoyi tabiatni muhofaza qilish boʻyicha samarali marketing 

strategiyalari mahalliy tabiatni muhofaza qilish tashkilotlari bilan 
hamkorlik qilish, oʻquv safarlari va tadbirlarini taklif qilish va 

mas’uliyatli turizm amaliyotlarini targʻib qilishni oʻz ichiga oladi. 

Sayyohlik korxonalari tashrif buyurgan joyning noyob yovvoyi tabiati 
va tabiiy goʻzalligini namoyish etish orqali ham shoshilinchlik 

tuygʻusini yaratishi va tashrif buyuruvchilarni atrof-muhitni muhofaza 

qilish boʻyicha chora koʻrishga ilhomlantirishi mumkin. 
Umuman olganda, turizm marketinggiga yovvoyi tabiatni 

muhofaza qilish haqidagi xabarlarni kiritish mahalliy hamjamiyat va 

atrof-muhitga foyda keltirishi mumkin, shu bilan birga, haqiqiy va 

barqaror sayohat tajribasini izlayotgan sayyohlarni jalb qilishi mumkin. 

